
İQTİSADİYYAT

Sənayenin inkişafında maneələrin və 
çətinliklərin aradan qaldırılmasına start verildi

Dövlət başçısının tapşırığı ilə iqtisadiyyatın gələcək dövrün çağırışlarına 
uyğunlaşdırılmasına imkan verməsi məqsədilə yaradılan İqtisadi Şuranın 
11 aprel 2025-ci il tarixli Qərarına əsasən, Şuranın tərkibində Sahibkarlıq 
fəaliyyətinə maneə və çətinliklərin aradan qaldırılması və biznes mühitinin 
yaxşılaşdırılması islahatları üzrə İşçi qrupu yaradılmışdır. İşçi qrupunun 
yaradılmasında əsas məqsədlər sahibkarlıq fəaliyyətinə maneə yaradan, ha-
belə qurumların səlahiyyətlərindən irəli gələn sui-istifadə hallarının müəyyən 
edilməsi və aradan qaldırılması, qanunvericilikdə olan boşluqlardan sahib-
karların əleyhinə istifadə hallarının qarşısının alınması, iqtisadiyyatın müxtə-
lif sahələri üzrə sahibkarların üzləşdiyi problemlərin dərindən araşdırılması 
və təhlili, müvafiq təkliÀərin hazırlanması və təqdim olunmasında çevik və 
səmərəli fəaliyyətin təşkilindən ibarətdir.

glkə başçısı İşçi qrupunun qarşısında 
sahibkarlıq fəaliyyətinə maneə və çətinlik-
lərin aradan qaldırılması və biznes mühiti-
nin yaxşılaşdırılması islahatları üzrə təklif-
lərin hazırlanması və aidiyyəti üzrə təqdim 
olunması tapşırığı qoymuşdur.

İqtisadi sahənin əsas sütünu olan səna-
ye sahəsində sahibkarlıq fəaliyyətinə ma-
neə və çətinliklərin müəyyənləşdirilməsi 
və müvafiq təkliflərin hazırlanması üzrə 
Koordinasiya Qrupunun rəhbəri “Mətanət 
A” Şirkətinin Müşahidə Şurasının sədri 
və Azərbaycan Tikinti Materialları İste-
salçıları Assosiasiyasının (ATMİA) İdarə 
Heyətinin sədri Bəşirov Elxan Hidayət 
oğlu seçilmişdir. Koordinasiya qrupu ölkə-
nin 100-dən çox aparıcı şirkətini özündə 
birləşdirir. Qrupun rəhbəri koordinasiya 
üzvləri ilə birgə maneə və çətinliklərlə 
bağlı təklifləri müzakirə edir, onları təhlil 
edərək optimallaşdırır və qanunvericiliyə 
uyğun formada layihələndirərək ölkə baş-
çısının köməkçisinə təqdim edir. 

Sahibkarlara yaradılan maneələr döv-
lət proqramlarının icrasını gecikdirir. Bu 
maneələr birdəfəlik aradan qaldırılmalı və 
bunun üçün lazımi tədbirlər görülməlidir.

glkənin sosialyönümlü iqtisadiyyatı və 
dövlət başçısı tərəfindən nümayiş etdirilən 
güclü siyasi iradəyə uyğun olaraq ölkədə 
iqtisadi aktivliyin artırılması və insanların 
iş yerləri ilə təmin edilməsi iqtisadi siyasə-
tin prioritetliyinin göstəricisidir.

Həyata keçirilən bütün bu tədbirlər 

və aparılan islahatlar sənaye sahələrinin 
sürətlə inkişafına daha da təkan verəcək-
dir. Cənab Prezidentin sözü ilə desək, 
Azərbaycanda sənayeləşmə sürətlə inkişaf 
edir. Sənaye sahələrinin inkişafı isə güclü 
Azərbaycan deməkdir. Ulu öndərimizin 
“İqtisadiyyatı güclü olan dövlət hər şeyə 
qadirdir” kəlamı bu gün cənab Prezidentin 
həyata keçirdiyi iqtisadi islahatlarla reallı-
ğa çevrilmişdir.

Güclü iqtisadiyyat əhalinin rifahı, 
ölkənin sabitliyi, ordunun gücü, dövlətin 
təhlükəsizliyi deməkdir. Məhz iqtisadi gü-
cümüzə söykənərək Müzə൵ər Ali Baş Ko-

mandanın rəhbərliyi ilə rəşadətli Ordumuz 
tərəfindən 44 günlük Vətən müharibəsində 
torpaqlarımız düşmən tapdağından azad 
edildi. Hazırda iqtisadi gücümüz ilə doğma 
torpaqlarımıza həyat yenidən qayıdır. 

Cənab Prezident dəfələrlə “glkəmizin 
inkişafı sahibkarlığın inkişafından asılıdır. 
Biz bu istiqaməti seçmişik və bu istiqamət 
bizə uğurlar gətirir” deyə bildirib.

Hər bir sahibkar ölkəmizin sosial-iqti-
sadi inkişafı, istehsal potensialını artırmaq 
üçün öz öhdəsinə düşən vəzifələri daha 
məsuliyyətlə yerinə yetirməlidir. Azərbay-

canda dövlət tərəfindən sahibkarlar üçün 
hər cür şərait yaradılıb, bütün lazımi dəstək 
göstərilir. Şübhəsiz, dövlət və özəl sekto-
run birgə fəaliyyəti ölkənin sosial-iqtisadi 
inkişafı üçün qarşıya çıxan maneə və çətin-
liklərin həlli istiqamətində həyata keçirilən 
tədbirlər öz töhfəsini verəcəkdir.

Bu səbəbdən sahibkarlar dövlət tərə-
findən yaradılan portal (https:��econo-
micreforms.gov.az�) vasitəsilə maneə və 
çətinlikləri qeyd etməklə öz təkliflərini 
verməlidirlər.

gzəl sektorun xarici  
bazarlara çıxışına “yaşıl” işıq�

İqtisadiyyat naziri Mikayıl Cabbarov “X” sosial şəbəkə hesabında etdiyi 
paylaşımda respublikada “Dayanıqlı inkişaf perspektivləri: iqtisadi və iqlim 
diplomatiyası, enerji təhlükəsizliyi və bağlantılar” mövzusunda keçirilən pa-
neldə iştirak etdiyini, toplantıda Azərbaycanın beynəlxalq enerji, nəqliyyat və 
ticarət platformalarında strateji rolu, regional əməkdaşlığın şaxələndirilməsi, 
özəl sektorun xarici bazarlara çıxışının artırılması, “yaşıl” enerji resursla-
rından istifadənin təşviqi, eləcə də iqlim fəaliyyətinin gücləndirilməsi barədə 
müzakirələr aparıldığını bildirib.

Qeyd edək ki, müasir dövrdə enerji təh-
lükəsizliyi, dayanıqlı nəqliyyat və regional 
iqtisadi əməkdaşlıq dünya gündəmində pri-
oritet mövzulardan birinə çevrilib. Bu kon-
tekstdə Azərbaycan yalnız Cənubi Qafqa-
zın deyil, bütövlükdə Avrasiya məkanının 
strateji aktorlarından biri kimi çıxış edir. 
glkənin geosiyasi mövqeyi, zəngin enerji 
resursları, dayanıqlı nəqliyyat infrastruktu-
ru və artmaqda olan “yaşıl” enerji potensi-
alı respublikamızın beynəlxalq platforma-
larda artan rolunu şərtləndirir.

Azərbaycan neft və qaz ehtiyatları ilə 
uzun illərdir ki, beynəlxalq enerji bazarı-
nın etibarlı tərəfdaşı kimi tanınır. “Əsrin 
müqaviləsi” ilə əsası qoyulan neft strate-
giyası ölkəmizi Cənubi Qafqazda mühüm 
enerji ixracatçısına çevirib. Hazırda “Cə-
nub Qaz Dəhlizi” kimi irimiqyaslı layihə 
vasitəsilə Azərbaycan qazı Avropa ölkələ-
rinə çatdırılır. Bu, həm Avropanın enerji 
təhlükəsizliyinə mühüm töhfə verir, həm 
də respublikamızın geoiqtisadi mövqeyini 
gücləndirir.

Bakı – Tbilisi – Ceyhan (BTC) və 
Bakı – Tbilisi – Ərzurum (BTƏ) kimi boru 
kəmərləri regionun enerji xəritəsini dəyi-
şib, Azərbaycanı Xəzər dənizindən Aralıq 
dənizinə qədər uzanan enerji arteriyasına 
çevirib. Bu layihələr indiyədək iqtisadi in-
kişafı şərtləndirməklə bərabər, siyasi sabit-

liyin də təminatında mühüm rol oynayıb.
Enerji ilə paralel olaraq, Azərbaycan 

nəqliyyat sektorunda da regional inteqrasi-
yanın mərkəzindədir. Orta dəhliz adlanan 
Transxəzər Beynəlxalq Nəqliyyat Marş-
rutu vasitəsilə Azərbaycan Avropa və Asi-
yanı birləşdirən mühüm tranzit ölkəsinə 
çevrilib. Bakı Beynəlxalq Dəniz Ticarət 
Limanı və Bakı – Tbilisi – Qars dəmir yolu 
bu dəhlizin əsas sütunlarıdır. Bu layihələr 
Azərbaycanın nəqliyyat – logistika poten-
sialını artırmaqla yanaşı, özəl sektorun da 
xarici bazarlara çıxışını asanlaşdırır.

Eyni zamanda, =əngəzur dəhlizinin re-
allaşması perspektivi Azərbaycanın Şərq –
Qərb və Şimal – Cənub dəhlizləri arasında 
qovşaq rolunu daha da möhkəmləndirəcək. 
Bu da region ölkələri arasında ticarətin ge-
nişlənməsi, yeni investisiya imkanlarının 
yaranması və iqtisadi şaxələnmənin sürət-
lənməsi deməkdir.

Azərbaycan hökuməti qeyri-neft sek-
torunun inkişafını və özəl sahibkarlığın 
dəstəklənməsini milli inkişaf strategiyası-
nın əsas istiqamətlərindən biri kimi müəy-
yən edib. “Made in Azerbaijan” brendinin 
təşviqi, ixracın stimullaşdırılması və azad 
iqtisadi zonaların yaradılması kimi təşəb-
büslər nəticəsində sahibkarların xarici ba-
zarlara çıxış imkanları əhəmiyyətli dərə-
cədə genişlənib. Ələt Azad İqtisadi =onası 

bu baxımdan mühüm rol oynayır. Burada 
fəaliyyət göstərəcək müəssisələr üçün ver-
gi və gömrük güzəştləri nəzərdə tutulub ki, 
bu da həm yerli, həm də xarici investorlar 
üçün cəlbedici mühit yaradır. Nəticədə 
Azərbaycan regional ticarət və istehsal 
mərkəzi olmaq potensialını reallaşdırmağa 
doğru irəliləyir.

Azərbaycanın 2024-cü ildə BMT-nin 
İqlim Dəyişikliyi üzrə Tərəflər Konfran-
sına – COP2�-a ev sahibliyi etməsi də 
ölkəmizin iqlim gündəliyində fəallığının 
bariz təsdiqidir. Bu qlobal layihə yalnız 
beynəlxalq iqlim çağırışlarına cavab deyil, 
həm də Azərbaycanın “yaşıl” enerji stra-
tegiyasını dünyaya təqdim olunması üçün 
unikal platformadır.

Xüsusilə Qarabağ və Şərqi =əngəzur 
bölgələrinin “yaşıl enerji zonası” kimi 
inkişaf etdirilməsi istiqamətində ciddi ad-
dımlar atılır. Günəş və külək enerjisi sahə-
sində aparıcı beynəlxalq şirkətlərlə əmək-
daşlıq nəticəsində böyük həcmlərdə bərpa 
olunan enerji layihələri həyata keçirilir. 
2030-cu ilə qədər, ümumilikdə, 2 qiqavat-
dan çox “yaşıl” enerji istehsal gücünün ya-
radılması planlaşdırılır. Karbon emissiya-
larının azaldılması, enerji səmərəliliyinin 
artırılması və ekoloji tarazlığın qorunması 
istiqamətində milli fəaliyyət planı hazırla-
nır. Bu, Azərbaycanın “yaşıl” inkişaf yolu-
na sadiqliyini bir daha nümayiş etdirir.

glkəmiz bu gün həm də regional əmək-
daşlığın fəal təşəbbüskarı kimi çıxış edir. 
Türk Dövlətləri Təşkilatı, Qoşulmama 
Hərəkatı, İqtisadi Əməkdaşlıq Təşkilatı və 
digər platformalarda fəal iştirakı çoxtərəf-
li diplomatiya və inteqrasiya siyasətini 
gücləndirir. Enerji, ticarət və nəqliyyat 
sahəsində birgə layihələr təkcə iqtisadi 
deyil, siyasi sabitlik və sülhə də xidmət 
edir. Azərbaycanın təşəbbüsü ilə həyata 
keçirilən layihələr regional inteqrasiyanın 
möhkəmləndirilməsinə və qarşılıqlı asılı-
lığın artmasına səbəb olur ki, bu da mü-
naqişə risklərini azaldır, iqtisadi inkişafa 
zəmin yaradır.

Azərbaycan indi, sadəcə, enerji ixracat-
çısı deyil, həm də nəqliyyat, ticarət, “yaşıl” 
enerji və iqlim fəaliyyəti sahəsində etibarlı 
tərəfdaş, regionun inkişaf lokomotivi kimi 
tanınır. Strateji baxımdan əlverişli mövqe, 
məqsədyönlü siyasət və çevik diplomati-
ya ölkəmizi Qafqazın gələcək inkişafında 
aparıcı rola çıxarır. COP2� çərçivəsində 
qlobal diqqətin Azərbaycana yönəlməsi isə 
bir daha göstərir ki, ölkə təkcə resurslara 
deyil, həm də məsuliyyətə sahib bir aktor-
dur. Bu məsuliyyət çərçivəsində Azərbay-
can gələcək nəslə daha sabit, “yaşıl” və da-
yanıqlı bir region miras qoymağa qadirdir.

“OPEC plyus” hasilatı  
550 min barel artıracaq

“O3EC plyus” razılaşmasına daxil olan və neft hasilatını könüllü şəkildə 
azaldan səkkiz ölkə iyulun 5-də keçirilən iclasda gələn ay gündəlik neft ha-
silatını sutkada 548 min barel artırmaq barədə razılığa gəlib. Bununla bağlı 
məlumat “O3EK”in rəsmi açıqlamasında yer alıb. Məlumata görə, sentyabr 
ayı üzrə hasilat planının müzakirə olunacağı “O3EC plyus” “səkkiz”liyinin 
növbəti iclası avqustun 3-də keçiriləcək. 

Xatırladaq ki, “OPEC plyus” təşkilatı-
nın səkkiz ölkəsi (Rusiya, Səudiyyə Ərə-
bistanı, İraq, BƏƏ, Qazaxıstan, Əlcəzair, 
Oman və Küveyt) 2024-cü ilin əvvəlindən 
etibarən gündəlik, ümumilikdə, 2,2 milyon 
barel həcmində hasilatı könüllü şəkildə 
azaldırdı. 2025-ci ilin aprelindən isə onlar 
azaldılmış həcmləri tədricən bazara qay-
tarmağa başlayıblar. Belə ki, apreldə “sək-
kizlik” gündəlik hasilatı 138 min barel, 
may-iyul aylarında isə sürətlənmiş templə 
hər ay 411 min barel artırıb. 

Qeyd edək ki, “OPEC plyus” Neft İx-
rac Edən glkələr Təşkilatına (OPEC) və 
quruma daxil olmayan ölkələri əhatə edən 
neft istehsalının azaltması üzrə təşəbbüs-
dür. Azərbaycan da “OPEC plyus” razılaş-
masının iştirakçısıdır.

Yeri gəlmişkən, qurumun son iclasın-
dan sonra dünya bazarında neftin qiymə-
tində azalma müşahidə olunmağa başlayıb. 
Bunu son günlərin ticarət məlumatları da 
sübut edir. Belə ki, həftənin ilk günün-

də Londonun “,CE Futures” birjasında 
“Brent” markalı neftin sentyabr fyuçers-
lərinin qiyməti 0,44 faiz azalaraq 1 barel 
üçün 68 ABŞ dolları, WT, markalı neftin 
avqust fyuçerslərinin qiyməti isə 0,36 faiz 
azalaraq 66,26 ABŞ dolları təşkil edib. 
Növbəti gün isə “Brent” neftinin ixracına 
dair 2025-ci ilin sentyabr müqaviləsinin 
dəyəri daha 0,47 faiz azalaraq 1 barelə 
görə 6�,25 dollara, Nyu-Yorkun NYMEX 
əmtəə birjasında bu ilin avqust ayında ix-
rac etməklə WT, markalı neftin 1 barelinin 
qiyməti isə 0,53 faiz azalaraq 67,57 dollara 
bərabər olub. 

İyulun 8-də dünya bazarlarında “Azeri 
Light” markalı neftin qiymətində isə ək-
sinə, bahalaşma müşahidə olunub. Belə ki, 
Azərbaycan neftinin 1 barelə olan qiymə-
ti 0,53 dollar və ya 0,71 faiz artaraq 74,7 
ABŞ dolları təşkil edib. Xatırladaq ki, 
Azərbaycanın builki dövlət büdcəsində 
neftin 1 barelinin orta qiyməti 70 ABŞ dol-
larından hesablanıb.

Şərqdən Qərbə mötəbər 
nəqliyyat körpüsü

$zərbaycan dəmiryoloXları din şirkətləri 
ilə tranzit daşımaları Jenişləndirirlər 

“Azərbaycan Dəmir Yolları” Qapalı Səhmdar Cəmiyyətinin (ADY) nü-
mayəndə heyəti Çində işgüzar səfərdədir. Səfər çərçivəsində Azərbaycan də-
miryolçuları Çinin nəqliyyat-logistika şirkətləri ilə görüşlər keçiriblər. 

ADY sədri Rövşən Rüstəmov Çinin 
CRRC (“China RailZay Rolling Stock 
Corporation”) korporasiyasının vitse-prezi-
denti Fanq Fenq və korporasiyanın Çjuçjou 
lokomotiv istehsalı şirkətinin sədri Van Qi-
aolinlə keçirilən görüşlərdə Azərbaycanın 
beynəlxalq nəqliyyat-logistika zəncirində 
rolunun artması ilə əlaqədar olaraq yükdaşı-
maların etibarlı və təhlükəsiz təmin edilməsi 
üçün lokomotiv parkının yenilənməsi və ge-
nişləndirilməsinə, CRRC ilə bu istiqamətdə 
əməkdaşlığın dərinləşdirilməsinə xüsusi əhə-
miyyət verildiyini qeyd edib.

Söhbət əsnasında, həmçinin Çindən 7 
yeni lokomotivin alınması ilə bağlı bu ilin 
aprel ayında imzalanmış sazişin təfərrüatla-
rı, ADY mütəxəssisləri üçün təlim kursları 
və texniki treninqlərin təşkili, texniki həllər, 
istehsalat imkanları, təcrübə mübadiləsi kimi 
məsələlər müzakirə olunub.

Çinin Lyanyunqan Limanının rəhbəri 
Van Qoi Çao ilə görüşdə isə ADY-nin bu li-
manla əməkdaşlığının Şərq və Qərb arasında, 
xüsusilə Orta Dəhliz çərçivəsində nəqliyyat 
bağlantısının inkişafı baxımından mühüm 
əhəmiyyət daşıdığı vurğulanıb. Hazırda Çin 
və Azərbaycan arasında yükdaşımaların artan 
dinamikasının müşahidə olunduğu bildirilib. 
Qeyd olunub ki, 2024-cü ildə Çindən 287 
blok-qatar qəbul edildiyi halda, cari ilin 6 
ayı ərzində bu göstərici artıq 1�� blok-qatar 
təşkil edib. İlin sonunadək isə 400-dən çox 
blok-qatarın qəbulu gözlənilir. Bu mənada, 
Lyanyunqan–Bakı marşrutu üzrə müntəzəm 
dəmiryol xidmətinin təşkilinin prioritet is-
tiqamətlərdən biri olduğuna diqqət çəkilib.

Bildirilib ki, bu yaxınlarda Bakı Bey-
nəlxalq Dəniz Limanı rəsmi olaraq ADY-nin 
strukturuna inteqrasiya olunub. Bu addım li-
man-dəmiryol əməliyyatlarının daha səmərə-
li koordinasiyasına və beynəlxalq tərəfdaşla-
ra kompleks və optimallaşdırılmış logistika 
xidmətləri təqdim etməyə imkan verir. Bakı 
Limanı Asiya və Avropa arasında yük axını-
nın təmin edilməsində vacib rol oynayır. Ha-
zırda limanın yükaşırma gücü ildə 15 milyon 
ton, o cümlədən 150 min TEU konteyner təş-

kil edir. Gələcəkdə isə limanın ümumi gücü-
nün ildə 25 milyon ton, o cümlədən 500 min 
ton TEU konteyner olacağı nəzərdə tutulur.

Van Qoi Çao isə öz növbəsində qeyd edib 
ki, Lyanyunqan Limanı təkcə Çin deyil, Ya-
poniya və Koreya məhsullarının da ixracını 
həyata keçirir, bu da marşrutun əhəmiyyəti 
və yükdaşıma coğrafiyasını genişləndirir. O 
əmin olduğunu bildirib ki, qarşılıqlı fəaliy-
yət nəqliyyat əlaqələrinin möhkəmləndiril-
məsinə və Lyanyunqan–Bakı marşrutunun 
Avrasiya məkanında daha rəqabətqabiliyyətli 
olmasına imkan verəcək.

Azərbaycan nümayəndə heyətinin “Chi-
na RailZay Container Transport Corp. Ltd.” 
(CRCT) şirkətinin prezidenti Yan Binlə görü-
şü zamanı isə Rövşən Rüstəmov CRCT-nin 
Azərbaycan, Qazaxıstan və Gürcüstan dəmir-
yol qurumları arasında Orta Dəhlizin inkişafı 
üzrə yaradılmış “Middle Corridor Multimo-
dal Ltd.” birgə müəssisəsinə qoşulmasının 
əhəmiyyətini vurğulayıb. Bildirilib ki, CR-
CT-nin birgə müəssisənin işində fəal iştirakı 
regionun logistika üzrə əlaqələrini, eləcə də 
Orta Dəhliz boyunca şirkətlərin rolunu güc-
ləndirəcək və marşrutun səmərəliliyini artı-
racaq.

Görüşdə, həmçinin Orta Dəhliz üzrə yük-
daşıma həcmlərinin artırılması üçün geniş 
potensialın olduğu bildirilib. Çin – Azərbay-
can – Çin istiqamətində konteyner daşımaları 
həcminin çoxaldılması və logistikanın opti-
mallaşdırılması məqsədilə rəqəmsal həllərin 
tətbiqi, 2025-ci ilin ikinci yarısında göndə-
rişlərin artırılması üçün fəaliyyət planının 
razılaşdırılması, liman – dəmiryol infrastruk-
turunun inteqrasiyası kimi mühüm məsələlər 
müzakirə olunub.

Xatırladaq ki, Azərbaycan dəmiryolçula-
rının Çin Xalq Respublikasına səfəri iyulun 
11-dək davam edəcək.

